
Atodiad 2 - Offeryn Sgrinio Statudol yn cynnwys Asesiad o’r Effaith ar 
Gydraddoldeb Rhaglen Ysgolion yr 21ain Ganrif Band B. 
Cyngor Caerdydd
Canllawiau Offeryn Sgrinio Statudol

Os ydych yn datblygu strategaeth, polisi neu weithgaredd sy'n debygol o effeithio ar bobl, 
cymunedau neu ddefnydd tir mewn unrhyw ffordd, yna mae nifer o ofynion statudol sy'n 
berthnasol. Gall methu â chydymffurfio â'r gofynion neu dalu sylw dyledus iddynt, olygu bod y 
Cyngor yn agored i her gyfreithiol neu ffurfiau eraill o waradwydd.
 
Er enghraifft, bydd hyn yn berthnasol i strategaethau (h.y. Strategaeth Tai neu Strategaeth 
Chwarae Anabl), polisïau (h.y. Polisi Caffael) neu weithgaredd (h.y. datblygu ardal chwarae 
newydd).  
 
Bydd cwblhau'r Offeryn Sgrinio Statudol yn sicrhau bod holl strategaethau, polisïau a 
gweithgareddau Cyngor Caerdydd yn cydymffurfio â’r rhwymedigaethau a chyfrifoldebau 
statudol perthnasol. Os yw'n ofynnol rhoi ystyriaeth fanylach i’r broblem, bydd yr Offeryn 
Sgrinio yn nodi p’un a oes angen asesu’r effaith yn llawn, fel y bo'n berthnasol.

 Mae’r prif ofynion statudol y mae'n rhaid i strategaethau, polisïau neu weithgareddau eu 
hadlewyrchu yn cynnwys:

 Deddf Cydraddoldeb 2010 - ’Asesu'r Effaith ar Gydraddoldeb 
<http://cmsweb.cardiff.gov.uk/cardiff/content.asp?nav=3026,3050&parent_directory_id=3094> 

 Llywodraeth Cymru - Bil Datblygu Cynaliadwy
 Canllawiau Statudol Llywodraeth Cymru - Cyd-amcanu - Cydymdrechu 

<http://wales.gov.uk/topics/improvingservices/publicationsevents/publications/sharedp
urpdel/?lang=en>

 ’Confensiwn y Cenhedloedd Unedig ar Hawliau'r Plentyn 
<http://wales.gov.uk/topics/childrenyoungpeople/rights/uncrc/?lang=en>

 Confensiwn y Cenhedloedd Unedig ar gyfer Pobl Hŷn 
 Mesur y Gymraeg 2011
 ’Asesu'r Effaith ar Iechyd <http://www.wales.nhs.uk/sites3/home.cfm?orgid=522> 
 Asesiad Rheoliadau Cynefinoedd
 Asesiad Amgylcheddol Strategol

Mae'r Offeryn Sgrinio Statudol hwn yn ein galluogi i gwrdd â holl ofynion yr holl ddarnau hyn o 
ddeddfwriaeth fel rhan o ddull integredig sgrinio nad yw fel arfer yn cymryd mwy nag awr.

Gellir cwblhau’r Offeryn Sgrinio fel hunanasesiad neu fel rhan o sesiwn wedi'i hwyluso, petai 
angen mwy o gymorth. Am ragor o wybodaeth neu os ydych angen sesiwn wedi’i hwyluso 
cysylltwch â'r Tîm Polisi, Partneriaethau a Ffocws ar Ddinasyddion ar 2078 8563 e-bost: 
siadavies@caerdydd.gov.uk. Nodwch:

- Rhaid i’r Offeryn Sgrinio a gwblhawyd gael ei gyflwyno fel atodiad gyda’r adroddiad 
Cabinet.

- Bydd yr Offeryn Sgrinio a gwblhawyd yn cael ei gyhoeddi ar y fewnrwyd.

http://wales.gov.uk/topics/sustainabledevelopment/sdbill/?lang=en
http://www.olderpeoplewales.com/en/about/UN-principles.aspx
http://www.cardiff.gov.uk/content.asp?nav=2872,3259,5018&parent_directory_id=2865&id=2477&d1p1=1
http://www.legislation.gov.uk/uksi/2007/1843/introduction/made
http://wales.gov.uk/topics/environmentcountryside/consmanagement/sea/?lang=en
mailto:siadavies@cardiff.gov.uk

Offeryn Sgrinio Statudol

Enw’r Strategaeth / Polisi / Gweithgaredd: 

Rhaglen Ysgolion yr 21ain Ganrif Band B 

Dyddiad Sgrinio: 

Hydref 2017
Maes Gwasanaeth/Isadran: Addysg a Dysgu Gydol Oes Swyddog Arweiniol Nick Batchelar
Attendees:  Self-assessment

Beth yw amcanion y Polisi/Strategaeth/Project/Gweithdrefn/ 
Gwasanaeth/Swyddogaeth

Rhowch wybodaeth gefndirol am y Polisi/ Strategaeth/ 
Project/ Gweithdrefn/Gwasanaeth/Swyddogaeth ac unrhyw ymchwil a 
wnaed [e.e. cymharu data defnyddwyr y gwasanaeth  ag ystadegau 
demograffeg, Asesiadau tebyg o’r Effaith ar Gydraddoldeb a gynhaliwyd ayb]

Mae Rhaglen Ysgolion ac Addysg yr 21ain Ganrif yn gydweithrediad 
unigryw rhwng Llywodraeth Cymru (LlC), Cymdeithas Llywodraeth Leol 
Cymru (CLlLC) ac awdurdodau lleol. Rhaglen buddsoddi cyfalaf 
strategol fawr a hirdymor yw, gyda'r nod o greu cenhedlaeth o ysgolion 
yr 21ain ganrif yng Nghymru. Mae'r rhaglen yn canolbwyntio adnoddau 
ar yr ysgolion cywir yn y lleoedd cywir, o'r blynyddoedd cynnar hyd at ôl-
16

Gweledigaeth arfaethedig y Cyngor ar gyfer ei Strategaeth Ysgolion yr 
21ain Ganrif Band B, yw cyflenwi:“Ysgolion bro ysbrydoledig 
cynaliadwy, lle gall plant a phobl ifanc gyflawni eu potensial”

Mae gan y rhaglen 4 prif nod, fel a ganlyn:

 Nod 1: Darparu digonolrwydd o leoedd ysgol ledled y ddinas sydd 
yn y lle iawn ac o’r maint iawn er mwyn cynnig darpariaeth 
addysgol ragorol.

 Nod 2: Darparu cyfleusterau addysgol o safon uchel a fydd yn 
diwallu anghenion amrywiol yr 21ain Ganrif.

 Nod 3: Gwneud y defnydd gorau o’r seilwaith addysgol er budd y 
gymuned ehangach ledled Caerdydd.

Gan Ddinas Caerdydd y mae Rhaglen Ysgolion yr 21ain Ganrif fwyaf yng 
Nghymru, ac mae wedi elwa'n fawr o'r rhaglen fuddsoddi gychwynnol "Band A" 
o tua £164 miliwn. Ers cymeradwyo rhaglen fuddsoddi "Band A" yn 2014, bu 
nifer o ffactorau arwyddocaol a fydd yn dylanwadu ar ddigonolrwydd lleoedd 
ysgol yng Nghaerdydd. Mae'r rhain yn cynnwys:

 Bu twf cyson a chyflym ym mhoblogaeth y Ddinas o 1.1% y flwyddyn, sef 
tua 4,000 o unigolion.

 Mae hyn wedi arwain at garfannau oedran Derbyn mawr dilynol o 4,200 
o ddisgyblion, sy’n parhau i ddod i mewn i'r system ac yn mynd tu draw 
i’r cymeriant yn sylweddol dros gyfnod o 10 mlynedd. Mae’r derbyniad 
mwyaf diweddar yn y dosbarthiadau Derbyn yn cynrychioli cynnydd o 
28%, sydd dros 800 o blant yn fwy o gymharu â chymeriant 2006 o 
3,381 o ddisgyblion.

 Mae'r carfannau cynradd mawr yn awr yn hyrwyddo o ran oed i Ysgolion 
Uwchradd ac erbyn mis Medi 2019, byddant yn fwy na nifer y lleoedd 
sydd ar gael ar draws y ddinas ar fynediad i Flwyddyn 7.

 
 Wrth i boblogaeth y ddinas dyfu, felly hefyd tyfodd nifer y plant sydd ag 

Anghenion Dysgu Ychwanegol. Ar hyn o bryd, mae gan 23.4% o 
ddisgyblion ysgolion Caerdydd Anghenion Dysgu Ychwanegol (ADY) ac 

 Nod 4: Sicrhau bod Caerdydd yn sicrhau’r gwerth gorau o’i 
adnoddau i wella effeithlonrwydd a chost-effeithiolrwydd yr ystâd 
addysg

mae oddeutu 1,800 datganiad o ADY ar draws yr awdurdod ar hyn o 
bryd. Tra bod nifer o leoliadau arbenigol ar draws Caerdydd, mae’r 
anghenion sy’n bodoli yn fwy na'r lleoedd sydd ar gael a bydd yn parhau 
i fod felly yn y dyfodol, gan greu problem ddigonolrwydd ddybryd. 

 Mae Cynllun Datblygu Lleol mabwysiedig Caerdydd yn mapio'r seilwaith 
sydd ei angen i hwyluso a chynnal twf y ddinas hyd at 2026. Mae hyn yn 
cynnwys adeiladu posibl 41,415 o gartrefi dros gyfnod y cynllun, gan 
gynnwys safleoedd strategol sylweddol yng Ngogledd a Gorllewin y 
Ddinas. Bydd hyn yn golygu hyd at 5000 o gartrefi ym mhob ardal, a 
fydd yn creu cynnydd sylweddol yn y galw am leoedd i ddisgyblion a 
dosbarthiad ar draws y ddinas, a fydd yn parhau dros y 10 mlynedd 
nesaf.

Yn ychwanegol at y materion digonolrwydd difrifol hyn, mae ystâd ysgolion 
Caerdydd mewn cyflwr cyffredinol gwael iawn. Er y bydd Band A yn lleihau'r ôl-
groniad asedau o 14% (tua £17m), mae'n parhau i fod ar lefel gritigol ar £68m. 
Erbyn hyn mae tair Ysgol Uwchradd yng Nghaerdydd sy'n cael eu dosbarthu 
fel rhai "D", sef diwedd oes a chyda risg o fethu ar fin digwydd oherwydd eu 
cyflwr. Y rhain yw Ysgol Uwchradd Cantonian, Ysgol Uwchradd Willows ac 
Ysgol Uwchradd Fitzalan. Rhaid i'r ysgolion gael eu blaenoriaethu mewn 
unrhyw raglen gyfalaf Band B.  

Mae pedair ysgol yn y sector arbennig yn cael eu dosbarthu fel "D" o ran 
addasrwydd. Ystyrir bod ganddynt amgylcheddau gwael a bod yr adeiladau yn 
amharu'n ddifrifol ar allu'r ysgolion i gyflenwi'r cwricwlwm. Gellir dadlau bod yr 
ysgolion arbennig hyn yn darparu ar gyfer rhai o'r plant mwyaf agored i niwed 
yn y ddinas, ac eto bydd angen iddynt fod ymhlith y blaenoriaethau pennaf 
mewn unrhyw raglen Band B.  

Mae'n amlwg bod angen mynd i'r afael yn â’r materion canlynol ym Mand B:-

 Materion digonolrwydd difrifol yn y sector uwchradd
 Materion digonolrwydd difrifol yn y sector arbennig
 Materion cyflwr ac addasrwydd o fewn yr ystâd ysgolion

Rhan 1: Effaith ar ganlyniadau a sylw priodol i Ddatblygu Cynaliadwy
Defnyddiwch y raddfa ganlynol wrth ystyried pa gyfraniad y mae’r gweithgaredd yn ei wneud::

+ Cadarnhaol

- Negyddol

ntrl Niwtral
Ansicr Ddim yn siŵr

Cyfraniad cadarnhaol at y canlyniad
Cyfraniad negyddol at y canlyniad

Cyfraniad niwtral at y canlyniad
Ansicr os oes unrhyw gyfraniad yn cael ei wneud at y canlyniad

TiciwchA yw’r Strategaeth/Polisi/Gweithgaredd wedi ystyried sut y 
bydd yn effeithio ar un neu fwy o 7 Canlyniad Caerdydd sy’n 
canolbwyntio ar Ddinasyddion?

+ - Ntrl ansic
r

Tystiolaeth neu awgrym ar gyfer gwella/lliniaru

1.1 Mae pobl yng Nghaerdydd yn iach; 
Ystyriwch yr effaith bosibl ar
 hybu iechyd da, atal ymddygiad niweidiol, hyrwyddo 

bwyta'n iach / ffyrdd  mwy gweithgar o fyw ayb.
 dinasyddion sy'n agored i niwed ac ardaloedd o 

amddifadedd lluosog
 Ymdrin ag achosion o anghydraddoldeb mewn iechyd

x Ym Mand B, mae'r Rhaglen yn anelu at ymdrin â'r digonolrwydd 
o leoedd mewn ysgolion uwchradd ar draws y ddinas a byddai'n 
blaenoriaethu cael gwared ag ysgolion categori cyflwr D.  Mae 
Llywodraeth Cymru wedi ymrwymo i gael gwared â’r holl ysgolion 
cyflwr “D” o Gymru. Drwy fynd i'r afael â'r tair ysgol categori 
cyflwr D, byddai hyn yn darparu amgylcheddau newydd sy’n 
ymgorffori cyfleusterau cymunedol.

O fewn y Rhaglen B Band arfaethedig, mae pedair ysgol 
arbennig sydd wedi cael eu nodi ar gyfer buddsoddiad. Byddai'r 
cynlluniau hyn yn ymdrin â’r ddarpariaeth i ddinasyddion mwyaf 
agored i niwed y ddinas.

Gweler 1.2 isod – ysgolion lleol i blant lleol i annog cerdded a 
beicio a hybu iechyd.

Gweler 1.3 isod yn atal troseddau - Diogelu drwy Ddylunio.

1.2 Mae gan bobl Caerdydd amgylchedd glân, deniadol a 
chynaliadwy;
Ystyriwch yr effaith bosibl ar
 y ffactorau sy’n achosi Newid yn yr Hinsawdd, canlyniadau 

Newid yn yr Hinsawdd a chreu dinas carbon isel

x Mae'r rhaglen yn anelu at ddarparu ysgolion o'r maint cywir. 
Dylai lleihau lleoedd gwag olygu cyfraddau defnydd uchel 
(adnoddau ynni/dŵr ddim yn cael eu defnyddio i wresogi a 
chyflenwi llety a chael eu tanddefnyddio).  

Byddai'r rhaglen yn darparu ysgolion adeiladu newydd sy'n 
BREEAM Ardderchog a gradd EPC A i leihau costau rhedeg, ac 

A yw’r Strategaeth/Polisi/Gweithgaredd wedi ystyried sut y 
bydd yn effeithio ar un neu fwy o 7 Canlyniad Caerdydd sy’n 
canolbwyntio ar Ddinasyddion?

Ticiwch Tystiolaeth neu awgrym ar gyfer gwella/lliniaru

+ - Ntrl ansic
r

unrhyw effaith amgylcheddol andwyol.  

Byddai'r rhaglen yn cael gwared ag adeiladau sydd â sgôr D o 
ran eu cyflwr a rhoi cyfleusterau newydd yn eu lle, a thrwy hynny 
wella cynaliadwyedd.

Mae'r rhaglen yn anelu at ddarparu ysgolion lleol i blant lleol i 
annog defnydd o ddulliau cludiant di-lygredd.

Byddai mesurau dŵr effeithlon yn cael eu cynnwys mewn 
cynlluniau adeiladu.

 annog cerdded, beicio, a defnydd o gludiant cyhoeddus a 
gwella mynediad i gefn gwlad a mannau agored

x Dylai lleoli darpariaeth sy’n ganolog i'r ardal y mae'n ei 
gwasanaethu leihau'r defnydd o geir neu gludiant cyhoeddus ac 
annog cerdded a beicio i'r ysgol ac adref.   

Dylai cyfyngu ar y sgôp i barcio ar safle’r ysgol annog cerdded a 
beicio i'r ysgol.

Rhoddir pwyslais ar deithio trwy ddulliau teithio byw lle bo hyn yn 
bosibl, ac ar ddarparu cyfleusterau a chyfleoedd yn yr ysgol i 
fyfyrwyr deithio drwy gerdded, beicio a chludiant cyhoeddus. Mae 
annog teithio byw i'r ysgol yn ffordd bwysig iawn o gynyddu 
lefelau gweithgarwch corfforol mewn plant a mynd i'r afael â'r 
broblem gynyddol o ordewdra ymhlith plant. Mae lleihau tagfeydd 
wrth glwyd yr ysgol yn allweddol i sicrhau diogelwch y disgyblion 
ac i liniaru effeithiau ar y gymdogaeth leol. 

Yn gyffredinol, nid yw Cyngor Caerdydd yn cefnogi darparu 
lleoedd parcio i rieni. Mae hyn oherwydd y byddai darpariaeth o'r 
fath yn hyrwyddo teithio i'r ysgol mewn car, yn cynhyrchu traffig 
lleol, cyfrannu at dagfeydd a lleihau diogelwch y disgyblion. Yn 
gyffredinol, mae’r cyfleusterau parcio a ddarperir mewn ysgolion 
ar gyfer staff yn unig, ac i gwrdd ag anghenion gweithredol.

A yw’r Strategaeth/Polisi/Gweithgaredd wedi ystyried sut y 
bydd yn effeithio ar un neu fwy o 7 Canlyniad Caerdydd sy’n 
canolbwyntio ar Ddinasyddion?

Ticiwch Tystiolaeth neu awgrym ar gyfer gwella/lliniaru

+ - Ntrl ansic
r

Byddai Asesiad Trafnidiaeth yn cael ei gynnal ar gyfer pob 
cynllun fel rhan o'r broses cais cynllunio. 

Crëir cynllun teithio ar gyfer pob ysgol, yn manylu ar yr 
agosrwydd at gludiant cyhoeddus, yn ogystal â llwybrau cerdded 
a beicio. 

Byddai newidiadau i'r seilwaith trafnidiaeth a chludiant yn cael ei 
ystyried fel rhan o'r Ymchwiliadau ac Asesiadau Trafnidiaeth ar 
gyfer cynigion.  

 lleihau llygredd amgylcheddol (tir, aer, sŵn a dŵr) x Os yn briodol, fel rhan o'r broses BREEAM, byddai adroddiad 
acwsteg yn cael ei baratoi er mwyn canfod y lefelau acwsteg ar y 
safle a'r effaith acwsteg. Gallai adroddiad pellach gael ei baratoi 
ar gyfer y cynigion yn unol â gofynion BB93 Acwsteg ar gyfer 
Ysgolion.

Anogir adeiladwyr i leihau llygredd aer, golau a sŵn yn ystod y 
cyfnod adeiladu.

 lleihau defnydd ac annog lleihau gwastraff, ailddefnyddio, 
ailgylchu ac adfer gwastraff

x Mae'n ofynnol i gontractwyr ddangos sut maent yn bodloni'r 
gofynion sy'n ymwneud â lleihau treuliant a gwastraff fel y nodir 
gan Lywodraeth Cymru ac yn fframwaith caffael (e.e. 
SEWSCAP).

Gellid ymgorffori’r canlynol i gynlluniau adeiladu o'r newydd:
 System draenio trefol cynaliadwy
 Dŵr poeth solar
 Ffotofoltäig
 Awyru Naturiol
 Rheoli enillion solar
 Cynaeafu dŵr glaw
 Deunyddiau wedi’u graddio yn A neu A+ yn unol â 

A yw’r Strategaeth/Polisi/Gweithgaredd wedi ystyried sut y 
bydd yn effeithio ar un neu fwy o 7 Canlyniad Caerdydd sy’n 
canolbwyntio ar Ddinasyddion?

Ticiwch Tystiolaeth neu awgrym ar gyfer gwella/lliniaru

+ - Ntrl ansic
r

Chanllawiau Manyleb Gwyrdd BRE i Fanyleb

Byddai Rheoli Gwastraff Cyngor Caerdydd yn cynghori ar 
ddarparu casglu gwastraff ac ailgylchu ar safleoedd ysgolion. 

 annog bioamrywiaeth x Lle bo angen, byddai arolwg Cam 1 (Asesiad Ecolegol 
Rhagarweiniol) o’r safle yn cael ei gynnal i ganfod y prif 
gynefinoedd, a p’un a oes angen unrhyw arolygon manwl ar 
gyfer rhywogaethau a warchodir. Os oes angen arolygon 
manylach, byddai argymhellion i liniaru unrhyw effeithiau ar 
fioamrywiaeth yn cael eu hystyried fel rhan o'r cais cynllunio ar 
gyfer project.

Mae adeilad newydd yn rhoi cyfle i ystyried ffyrdd arloesol o 
annog bioamrywiaeth drwy integreiddio’r fenter Eco-ysgolion 
mewn cynlluniau adeiladu newydd.

1.3 Mae pobl Caerdydd yn ddiogel ac yn teimlo’n ddiogel; 
Ystyriwch yr effaith bosibl ar
 lleihau trosedd, ofn trosedd a chynyddu diogelwch unigolion
 ymdrin ag ymddygiad gwrthgymdeithasol
 amddiffyn oedolion a phlant sy'n agored i niwed yng 

Nghaerdydd rhag niwed neu gamdriniaeth

x Byddid yn ymgynghori ar y project gydag Ymgynghorydd Dylunio 
Atal Troseddau Heddlu De Cymru, a byddai'r argymhellion yn 
cael eu hystyried a'u hymgorffori lle bo hynny'n ymarferol.

1.4 Mae gan Gaerdydd economi sy’n ffynnu ac yn llwyddo;

Ystyriwch yr effaith bosibl ar
 cystadleurwydd economaidd (gweithgaredd menter, 

mentrau cymdeithasol, enillion cyfartalog, gwella 
cynhyrchiant)

 Cynorthwyo'r rhai nad ydynt mewn Addysg, Cyflogaeth neu 
Hyfforddiant

 denu a chadw gweithwyr (cyflogaeth newydd a chyfleoedd 

x Mae ysgolion yn darparu cyflogaeth.

Mae buddsoddi mewn adeiladau ysgolion yn gwella'r 
amgylchedd dysgu sy’n cyfrannu at gyflwyno'r cwricwlwm 
modern, a dylai gael effaith gadarnhaol ar yr economi gan ei fod 
yn helpu dysgwyr i gyflawni eu potensial. Gweler 1.5 isod.

Mae'r Cyngor yn anelu at wneud y mwyaf o Fanteision 
Cymunedol lle bynnag y bo'n bosibl, gan gynnwys manteision i 
blant a phobl ifanc, drwy ei arferion caffael, ac mae wedi nodi 
hyn yn benodol fel un agwedd ar y rhaglen i hyrwyddo hawliau 

A yw’r Strategaeth/Polisi/Gweithgaredd wedi ystyried sut y 
bydd yn effeithio ar un neu fwy o 7 Canlyniad Caerdydd sy’n 
canolbwyntio ar Ddinasyddion?

Ticiwch Tystiolaeth neu awgrym ar gyfer gwella/lliniaru

+ - Ntrl ansic
r

hyfforddi, cynyddu gwerth cyflogaeth)
 hyrwyddo cyfleoedd caffael lleol neu wella gallu cwmnïau 

lleol i gystadlu

plant fel aelod cyfranogol o Raglen Partner Hawliau'r Plentyn 
UNICEF. Bydd hyn yn cael ei adlewyrchu yn unrhyw a phob 
dogfen dendro, ar sail project unigol. 

Bydd y Cyngor yn gweithio gyda chontractwyr i sicrhau bod eu 
cadwyni cyflenwi yn ymwybodol o ddyheadau'r Cyngor o ran 
Manteision Cymunedol. Yn unol â chanllawiau Llywodraeth 
Cymru ar Fanteision Cymunedol, bydd y Cyngor yn ymdrechu i 
gyrraedd y targedau meincnod. Y pedwar targed yw:-

1. Swyddi
2. Prentisiaethau
3. Ymgysylltu STEM 
4. Hyfforddiant 

Bydd y rhain yn adeiladu cymunedau cryfach ac yn eu tro yn 
datblygu'r economi leol i leihau allgau cymdeithasol a thlodi.

Bydd Comisiynu a Chaffael yn adolygu'r holl wybodaeth fonitro 
mewn ymgynghoriad â rheolwyr contract perthnasol ac unwaith y 
bydd y canlyniadau wedi’u dilysu, byddant yn cael eu cofnodi 
mewn Cofrestr Manteision Cymunedol. Hefyd bydd y Bwrdd 
Manteision Cymunedol a sefydlwyd yn Ionawr 2017 yn 
goruchwylio datblygiad Adroddiad Manteision Cymunedol 
blynyddol, gan gynnwys astudiaethau achos, fel bod cynnydd yn 
cael ei adrodd yn eang, gan gynnwys i Lywodraeth Cymru. Bydd 
pob cynllun unigol o fewn Rhaglen Band B Caerdydd yn cynnwys 
targedau manteision cymunedol, yn darparu offer mesur 
manteision wedi’i gwblhau, a bydd yn cyfrannu at y gofrestr 
manteision cymunedol corfforaethol gyffredinol ac yn bwydo i 
mewn i dargedau Llywodraeth Cymru. Mae'r manteision hyn yn 
rhan hanfodol o gynlluniau Band B Caerdydd er mwyn sicrhau 
bod materion cymdeithasol, amgylcheddol ac economaidd 
ehangach yn cael eu hystyried yn ystod y cylch oes y project. 

1.5 Mae pobl Caerdydd yn cyflawni eu llawn botensial; 

Ystyriwch yr effaith bosibl ar
 hyrwyddo a gwella mynediad i ddysgu gydol oes yng 

Nghaerdydd
 codi lefelau sgiliau a chymwysterau
 rhoi'r cychwyn gorau i blant
 gwella dealltwriaeth o gynaliadwyedd
 ymdrin â thlodi plant (tlodi ariannol, tlodi mynediad, tlodi 

cyfranogiad)
 Confensiwn y Cenhedloedd Unedig ar Hawliau'r Plentyn ac 

Egwyddorion ar gyfer Pobl Hŷn

x Mae buddsoddi mewn adeiladau yn galluogi ysgolion i fod yn y 
sefyllfa orau i ddarparu cyfleoedd i ddysgwyr gyflawni eu 
potensial, a all fynd i'r afael â'r cysylltiad rhwng anfantais a 
chyrhaeddiad.

Ffocws allweddol y rhaglen yw darparu'r cyfleusterau a 
chyfleoedd dysgu gorau posibl i ysbrydoli a galluogi pobl ifanc i 
gyflawni eu llawn botensial. Ar lefel uwchradd, dylai hyn annog 
pobl ifanc i gael mynediad i ddarpariaeth ôl-16, dylai leihau’r 
ganran sy'n gadael yr ysgol ac nad ydynt mewn addysg, 
cyflogaeth a hyfforddiant, ac yn ei dro dylai wella eu cyfleoedd 
bywyd.     

Bydd adeiladau ysgol newydd yn canolbwyntio ar fanteision a 
chyfleusterau cymunedol ac fel y cyfryw, bydd cyfleoedd i fynd i'r 
afael â dysgu gydol oes.

1.6 Mae Caerdydd yn lle gwych i fyw, gweithio a chwarae 
ynddo

Ystyriwch yr effaith bosibl ar
 hybu amrywiaeth diwylliannol Caerdydd
 annog cyfranogiad a mynediad i bawb at weithgarwch 

corfforol, hamdden a diwylliant
 cyfleoedd chwarae i blant a phobl ifanc
 diogelu a gwella tirwedd a threftadaeth hanesyddol 

Caerdydd
 hybu cysylltiadau rhyngwladol y Ddinas

x Rhoddir ystyriaeth ar y cam dylunio i ddarparu mannau sydd â'r 
potensial i gael eu defnyddio gan y gymuned mewn ymateb i 
angen lleol.  

Byddai partneriaethau gyda darparwyr ôl-16 yn parhau i gael eu 
harchwilio.

Defnyddir ffynonellau ar-lein y Cyngor i wirio p’un a oes unrhyw 
dderbynyddion treftadaeth ddiwylliannol wedi’u cofnodi ar safle

1.7 Mae Caerdydd yn gymdeithas deg, gyfiawn a chynhwysol.
Ystyriwch yr effaith bosibl ar
 ddileu camwahaniaethu, aflonyddu neu erledigaeth grwpiau 

cydraddoldeb

x Cynhaliwyd Asesiad o’r Effaith ar Gydraddoldeb yn unol â Deddf 
Cydraddoldeb 2010 ar y Rhaglen. Hefyd cynhelir Asesiadau o'r 
Effaith ar Gydraddoldeb ar bob cynnig a phroject. Gwneir 
asesiad o’r effaith cychwynnol ar gydraddoldeb ar y cam cynnig a 
chaiff ei ddiweddaru ar ôl ymgynghori. Yna caiff asesiad pellach 

o’r effaith gydraddoldeb ei wneud ar y cam dylunio ar gynllun 
adeiladau newydd ac i nodi unrhyw addasiadau rhesymol y gellid 
eu gwneud i wella hygyrchedd y llety presennol. Byddai'r asesiad 
o'r effaith ar gydraddoldeb yn ystyried polisïau fel y Ddeddf 
Cydraddoldeb 2010, TAN 12: Dylunio Mehefin 2009, yn ogystal â 
rheoliadau adeiladu megis BS8300, Rhan M a Bwletinau 
Adeiladu perthnasol. Hefyd rhoddir cyfle i Ymgynghorydd 
Mynediad Cyngor Caerdydd wneud sylwadau ar gynlluniau 
adeiladu newydd.

Recriwtio staff ysgol

Mae trefn recriwtio/ailgyflogi’r Cyngor yn sicrhau y dilynir arferion 
da, gan gynnwys cymhwyso polisïau’r Cyngor ar gyfle cyfartal

 a yw’r gymuned neu randdeiliaid wedi’u cynnwys yn y broses 
o ddatblygu’r strategaeth/polisi/gweithgaredd?

 sut yr anogir cyfranogiad gan ddinasyddion (annog camau 
gweithredu sy’n ystyried mathau gwahanol o ymgynghori, 
drwy ymgysylltu mwy trylwyr, i gyfranogiad llawn mewn 
datblygu a darparu gwasanaeth)?

x  Cynhelir ymgynghoriad cyhoeddus a statudol os oes 
angen

 Bydd adrannau perthnasol yn y Cyngor yn cymryd rhan
 Gellir cyflwyno’r cynlluniau i Banel Adolygu Comisiwn 

Dylunio Cymru (DCfW).
 Mae'r Grŵp Cynllunio Ymgynghorol Cydraddoldeb 

(DEAG) a/neu Grŵp Ffocws Mynediad Cyngor Caerdydd 
(CCAFG), sy’n cynnwys cynrychiolwyr o grwpiau allanol, 
yn cael y cyfle i roi sylwadau ar brojectau yn ystod y cam 
dylunio.

 Gellid hefyd ymgynghori ag Ymgynghorydd Dylunio Atal 
Troseddu De Cymru, os yw’n briodol.

ASESIAD O’R EFFAITH AR GYDRADDOLDEB (mae hwn ynghlwm 
ar dudalen 16)

1.8 Mae'r Cyngor yn cyflawni canlyniadau cadarnhaol i'r 
ddinas a'i dinasyddion drwy bartneriaethau cryf

x Gall cyfleusterau ysgolion modern ddarparu mannau hyblyg ar 
gyfer gweithio mewn partneriaeth (gwasanaethau integredig) a 
defnyddio asedau cymunedol gwerthfawr (potensial ar gyfer 

Ystyriwch yr effaith bosibl ar
 gryfhau partneriaethau gyda sectorau busnes a gwirfoddol
 yr agenda cydweithio a'r potensial ar gyfer gwasanaethau 

a rennir, gweithio ar draws ffiniau ac arbedion 
effeithlonrwydd

arbedion effeithlonrwydd). 

Mae'r awdurdod lleol yn awyddus i sicrhau bod ysgolion yn 
hyrwyddo creadigrwydd wrth wraidd dysgu. Cydnabyddir gan y 
Cyngor bod rhai o'n cymunedau angen cefnogaeth i godi 
dyheadau a chreu diwylliant o gyflawniad, wedi'i ategu gan 
addysg o ansawdd uchel. Mae angen datblygu'r berthynas rhwng 
busnes ac addysg fel bod pobl ifanc yn gadael addysg gyda'r 
sgiliau a'r cymwyseddau i'w gwneud yn barod ar gyfer gwaith. 
Fel ffordd o feithrin cysylltiadau gwaith agos rhwng darpariaeth 
addysg y ddinas a'i sector creadigol llwyddiannus, lansiwyd 
Partneriaeth Addysg Greadigol Caerdydd ym mis Mawrth 2016 
ac mae’n gweithio i gryfhau cysylltiadau cynhyrchiol rhwng 
ysgolion a'r sector i gefnogi pobl ifanc mewn addysg ac i sicrhau 
cryfder a bywiogrwydd y gweithlu yn y rhanbarth yn y dyfodol. 
Mae'r Partneriaid Sefydlu wedi dod ynghyd i ddarparu'r ysgogiad 
cychwynnol y tu ôl i'r fenter, ond mae'r Bartneriaeth yn agored i 
bawb sydd â diddordeb ac sydd â chyfraniad i'w wneud. Ffurfir y 
Bartneriaeth trwy'r Grŵp Llywio sy'n cynnwys cynrychiolwyr o'r 
cyrff Partneriaid Sefydlu - Amgueddfa Cymru - National Museum 
Wales; BBC Cymru Wales; Cyngor Caerdydd; Prifysgol 
Fetropolitan Caerdydd; Coleg Caerdydd a'r Fro; Creative & 
Cultural Skills UK; Opera Cenedlaethol Cymru; Canolfan 
Mileniwm Cymru; Prifysgol De Cymru. Ysgol Uwchradd 
Gymunedol Gorllewin Caerdydd yw'r 'ysgol fraenaru' gyntaf i 
dreialu'r bartneriaeth hon. Mae'r ysgol hon yn cael ei hadeiladu o 
fewn Band A, ac mae eisoes wedi elwa o weithio gyda 
phartneriaid sy'n gweithredu o fewn economi greadigol y ddinas. 
Os yn llwyddiannus, gallai’r model partneriaeth gael ei ailadrodd 
gyda sectorau eraill yn yr economi ranbarthol, e.e. gwyddoniaeth, 
peirianneg technoleg, er enghraifft.

Cychwynwyd trafodaethau dichonoldeb gydag awdurdodau lleol 
cyfagos i benderfynu a fyddai unrhyw fanteision o ddarparu 

cyfleusterau i ymdrin â disgyblion a nodir fel rhai AAA o fewn 
Band B.

CRYNODEB O’R ARFARNIAD (tynnwch sylw at effeithiau cadarnhaol a negyddol y polisi / cynllun / project a asesir, gan ddangos sut 
mae’n cyfrannu at gynaliadwyedd economaidd, cymdeithasol ac amgylcheddol y ddinas):
Economaidd

- Ffocws allweddol y rhaglen yw darparu'r cyfleusterau a chyfleoedd dysgu gorau posibl i ysbrydoli a galluogi pobl ifanc i gyflawni eu llawn botensial. Ar 
lefel uwchradd, dylai hyn annog pobl ifanc i gael mynediad i ddarpariaeth ôl-16, dylai leihau’r ganran sy'n gadael yr ysgol ac nad ydynt mewn addysg, 
cyflogaeth a hyfforddiant, ac yn ei dro dylai wella eu cyfleoedd bywyd.

- Mae ysgolion yn darparu cyflogaeth.  
- Mae Llywodraeth Cymru wedi creu targedau manteision cymunedol cadarn y bydd Cyngor Caerdydd yn eu hystyried ym mhob cynllun. Mae'r rhain yn 

seiliedig ar swyddi, prentisiaethau, Ymgysylltu STEM a hyfforddiant. Bydd pob cynllun unigol o fewn Rhaglen B Band Caerdydd yn cynnwys targedau 
manteision cymunedol ac maent yn rhan allweddol o gynlluniau Band B Caerdydd i sicrhau bod materion cymdeithasol, amgylcheddol ac economaidd 
ehangach yn cael eu hystyried yn ystod y cylch oes y project.  

- Gall cyfleusterau ysgolion modern ddarparu mannau hyblyg ar gyfer gweithio mewn partneriaeth (gwasanaethau integredig) a defnyddio asedau 
cymunedol gwerthfawr (potensial ar gyfer arbedion effeithlonrwydd). 

Cymdeithasol

- Mae buddsoddi mewn adeiladau yn galluogi ysgolion i fod yn y sefyllfa orau i ddarparu cyfleoedd i ddysgwyr gyflawni eu potensial.
- Rhoddir ystyriaeth ar y cam dylunio i ddarparu mannau sydd â'r potensial i gael eu defnyddio gan y gymuned mewn ymateb i angen lleol.  
- Cynhaliwyd Asesiad o’r Effaith ar Gydraddoldeb yn unol â Deddf Cydraddoldeb 2010 ar y Rhaglen (gweler tudalen 16)
- Hefyd cynhelir Asesiadau o'r Effaith ar Gydraddoldeb ar bob cynnig a phroject. Gwneir asesiad o’r effaith cychwynnol ar gydraddoldeb ar y cam cynnig a 

chaiff ei ddiweddaru ar ôl ymgynghori. Yna caiff asesiad pellach o’r effaith gydraddoldeb ei wneud ar y cam dylunio ar gynllun adeiladau newydd ac i nodi 
unrhyw addasiadau rhesymol y gellid eu gwneud i wella hygyrchedd y llety presennol. Byddai'r asesiad o'r effaith ar gydraddoldeb yn ystyried polisïau fel 
y Ddeddf Cydraddoldeb 2010, TAN 12: Dylunio 2014, yn ogystal â rheoliadau adeiladu megis BS8300, Rhan M a Bwletinau Adeiladu perthnasol.

- Byddid yn ymgynghori ag Ymgynghorydd Dylunio Atal Troseddau Heddlu De Cymru ar bob project ble bo’n briodol, a byddai'r argymhellion yn cael eu 
hystyried a'u hymgorffori lle bo hynny'n ymarferol.

- Dylai lleoli darpariaeth sy’n ganolog i'r ardal y mae'n ei gwasanaethu annog cerdded a beicio i'r ysgol a dylai gael effaith ar iechyd a llesiant y disgyblion.

Cynaliadwyedd amgylcheddol

- Byddai cyflenwi'r rhaglen hon yn cynnwys cael gwared â llety sy'n cael ei raddio’n D (gwael) o ran ei gyflwr a chael adeiladau newydd mwy effeithlon o 
ran ynni yn ei le 

- Mae'r rhaglen yn anelu at ddarparu ysgolion o'r maint cywir. Dylai lleihau lleoedd gwag olygu cyfraddau defnydd uchel (adnoddau ynni/dŵr 
ddim yn cael eu defnyddio i wresogi a chyflenwi llety sy'n cael eu tanddefnyddio).  

- Byddai'r rhaglen yn darparu ysgolion adeiladu newydd sy'n BREEAM Ardderchog a gradd EPC A.
- Byddai'r rhaglen yn cael gwared â llety, neu amnewid llety, sydd wedi ei raddio’n wael oherwydd ei gyflwr (graddfa D).
- Mae'n ofynnol i gontractwyr ddangos sut y maent yn bodloni'r gofynion sy'n ymwneud â defnydd a lleihau gwastraff fel y nodwyd gan Lywodraeth Cymru 

ac yn y fframwaith caffael (e.e. SEWSCAP).
- Mae'r rhaglen yn anelu at ddarparu ysgolion lleol i blant lleol i annog defnydd o ddulliau cludiant di-lygredd.
- Dylai cyfyngu ar y sgôp i barcio ar safle’r ysgol annog cerdded a beicio i'r ysgol.  
- Rhoddir ystyriaeth i wella'r seilwaith ffyrdd, llwybrau cerdded a chludiant cyhoeddus.
- Lle bo angen, byddai arolwg Cam 1 (Asesiad Ecolegol Rhagarweiniol) o’r safle yn cael ei gynnal i ganfod y prif gynefinoedd, a p’un a oes angen unrhyw 

arolygon manwl ar gyfer rhywogaethau a warchodir. Os oes angen arolygon manylach, byddai argymhellion i liniaru unrhyw effeithiau ar fioamrywiaeth yn 
cael eu hystyried fel rhan o unrhyw gais cynllunio.

PA GAMAU GWEITHREDU A NODWYD NEU NEWIDIADAU A WNAED I’R POLISI / CYNLLUN / PROJECT O GANLYNIAD I’R ARFARNIAD 
HWN:

Bob project

Byddai argymhellion a wneir yn yr Asesiad o’r Effaith ar Gydraddoldeb/ Asesiad Traffig ar y cam dylunio yn cael eu hystyried yn Natganiad Dylunio a 
Mynediad y cais cynllunio. Byddai Asesiad Amgylcheddol manwl (gan gynnwys Gwerthusiad Ecolegol) yn cael ei gwblhau os oes angen fel rhan o unrhyw 
gais cynllunio ar gyfer project unigol.

Rhan 2: Sgrinio Asesiad Amgylcheddol Strategol
Ydyw Na

2.1 A yw'r cynllun neu'r rhaglen yn gosod y fframwaith ar gyfer caniatâd 
datblygu yn y dyfodol?

x

2.2 A yw'r cynllun neu raglen yn debygol o gael effeithiau amgylcheddol 
sylweddol, cadarnhaol neu negyddol?

x

A oes angen Asesiad Sgrinio Amgylcheddol Strategol 
Llawn?
 Os ydych wedi ticio ‘Ydyw’ i gwestiynau 2.1 a 

2.2, yna’r ateb yw ‘Oes’
 Os oes angen Asesiad Sgrinio Amgylcheddol 

Strategol llawn yna cysylltwch â’r Uned 
Datblygu Cynaliadwy i’w drefnu (manylion isod)

Oes Nac oes
X

Cynhaliwyd AAS 
(gweler ynghlwm) 

Os oes gennych unrhyw amheuon ynghylch eich atebion i’r cwestiynau uchod o ran yr Asesiad 
Amgylcheddol Strategol, yna dylech ymgynghori â’r Uned Datblygu Cynaliadwy drwy ffonio 2087 
3228 neu e-bostio datblygucynaliadwy@caerdydd.gov.uk 

Rhan 3: Asesiad Rheoliadau Cynefinoedd (ARhC)
Bydd/

Oes
Na Ddim 

yn siŵr

3.1 A fydd y cynllun, project neu raglen yn arwain at 
weithgarwch y gwyddys ei fod yn effeithio ar safle 
Ewropeaidd, megis Aber Afon Hafren neu Goedwig 
Ffawydd Caerdydd?

x

3.2 A fydd y cynllun, project neu raglen yn llywio datblygu 
tuag at ardal sy’n cynnwys safle Ewropeaidd, megis Aber 
Afon Hafren neu Goedwig Ffawydd Caerdydd, neu 
effeithio’n anuniongyrchol ar safle Ewropeaidd?

x

3.3 A oes angen cynnal Asesiad Rheoliadau Cynefinoedd Llawn? x

Anfonir manylion y strategaeth at Ecolegydd y Sir ar ôl cwblhau’r broses i benderfynu p’un a oes angen cynnal Asesiad 
Rheoliadau Cynefinoedd. Am ragor o wybodaeth ffoniwch 2087 3215 neu e-bostiwch bioamrywiaeth@caerdydd.gov.uk

mailto:datblygucynaliadwy@caerdydd.gov.uk
mailto:bioamrywiaeth@caerdydd.gov.uk

Atodiad X – Gofynion statudol

Mae’n bosibl y bydd yr Offeryn Sgrinio Effaith yn nodi bod angen cynnal asesiadau statudol penodol:

 Asesu’r Effaith ar Gydraddoldeb: Mae’r asesiad hwn yn ofynnol yn unol â Deddf Cydraddoldeb 2010 a 
Rheoliadau Cydraddoldeb 2011 Llywodraeth Cymru.

 Bil Datblygu Cynaliadwy: Bydd y Bil, pan ddaw i rym, yn ei gwneud yn ofynnol sicrhau bod datblygu 
cynaliadwy yn un o brif egwyddorion trefniadol y sefydliad. Mae hyn yn golygu bod dyletswydd i 
ystyried Datblygu Cynaliadwy yn y prosesau gwneud penderfyniadau strategol.

 Cydamcanu - Cydymdrechu- Mae Llywodraeth Cymru yn ei gwneud yn ofynnol i awdurdodau lleol 
gynhyrchu un cynllun integredig i gyflawni gofynion statudol amryw ddarnau o ddeddfwriaeth. Gan 
hynny, rhaid i Gyngor Caerdydd ddangos ei gyfraniad tuag at gynllun integredig Caerdydd; sef “Beth 
sy’n Bwysig ”.

 Confensiwn y Cenhedloedd Unedig ar Hawliau’r Plentyn: Mae canllawiau Cymru ar Ddeddf Plant 
2004 yn ei gwneud yn ofynnol i awdurdodau lleol a’u partneriaid ystyried Confensiwn y Cenhedloedd 
Unedig ar Hawliau’r Plentyn. 

 Confensiwn y Cenhedloedd Unedig ar gyfer Pobl Hŷn: Mae’r egwyddorion yn ei gwneud yn ofynnol i 
ystyried annibyniaeth, cyfranogi, gofal, ymgyflawni ac urddas.

 Mesur y Gymraeg 2011: Mae’r mesur yn nodi statws swyddogol y Gymraeg, penodi  Comisiynydd y 
Gymraeg, a’r rhyddid i siarad Cymraeg.

 Asesu’r Effaith ar Iechyd: (HIA) Mae’r asesiad hwn yn ystyried polisïau, rhaglenni neu brojectau o ran 
eu heffeithiau posibl ar iechyd poblogaeth

  Asesiad o’r Effaith Amgylcheddol Strategol: Mae Asesiad Amgylcheddol Strategol yn Gyfarwyddeb 
Ewropeaidd ar gyfer cynlluniau, rhaglenni a pholisïau sydd â goblygiadau o ran defnydd tir ac sy’n cael 
effeithiau amgylcheddol sylweddol.

 Asesiad Rheoliadau Cynefinoedd: Mae Rheoliadau Cadwraeth (Cynefinoedd Naturiol ayb.) (Diwygio) 
2007 yn ei gwneud yn ofynnol i gynnal Asesiad Rheoliadau Cynefinoedd (AAS) ar gyfer cynlluniau 
defnydd tir. 

http://cmsweb.cardiff.gov.uk/cardiff/content.asp?nav=3026,3050&parent_directory_id=3094
http://wales.gov.uk/topics/sustainabledevelopment/sdbill/?lang=en
http://wales.gov.uk/topics/improvingservices/publicationsevents/publications/sharedpurpdel/?lang=en
http://www.cardiffpartnership.co.uk/content.asp?nav=260&amp;parent_directory_id=2
http://www.cardiffpartnership.co.uk/content.asp?nav=260&amp;parent_directory_id=2
http://wales.gov.uk/topics/childrenyoungpeople/rights/uncrc/?lang=en
http://www.olderpeoplewales.com/en/about/UN-principles.aspx
http://www.cardiff.gov.uk/content.asp?nav=2872,3259,5018&parent_directory_id=2865&id=2477&d1p1=1
http://www.wales.nhs.uk/sites3/home.cfm?orgid=522
http://wales.gov.uk/topics/environmentcountryside/consmanagement/sea/?lang=en
http://www.legislation.gov.uk/uksi/2007/1843/introduction/made

